
REZIME 

Sa a se Kòd etik ki la pou tout manm k ap vote nan CSE,CCHS,CCELL, ak 
D75, ak tout kandida pou konsèy Vil la.  Kòd etik sa a pa aplike pou estaf nan 
okenn konsèy yo, paegzanp estaf konsèy edikasyon pou kominote 
Community Council Education (CEC), piske tout manm estaf sa yo anba lwa 
sou konfli enterè Vil Nouyòk ki gen plis restriksyon, ki aplikab pou tout 
anplwaye Depatman Edikasyon Department of Education(DOE).  Estaf 
konsèy la dwe respekte tou tout regleman Chanselye tankou regleman sou 
konfli enterè, C-110 ak lòt ankò.  Manm k ap vote nan konsèy edikasyon 
kominote a anba lwa sou konfli enterè Vil Nouyòk, (CR C-110), ak tout lòt 
regleman Chanselye ki aplikab. 

 
I. KOD ETIK – MANM K AP VOTE NAN KONSEY VIL YO AK NAN DISTRI 75 

Regleman sa a gen ladan lwa pou manm k ap vote nan: (“CCSE”); (“CCHS”);(“CCELL”);ak(“D 
75”), ke yo rele tout ansanm “manm konsèy Vil la”, dwe respekte imedyatman.   

A. Manm konsèy Vil la pa ka aksepte kado ni okenn bagay ki  gen valè lajan nan men okenn 
moun, konpayi, òganizasyon oswa biznis k ap fè biznis oswa k ap negosye pou fè biznis ak 
konsèy yo. 

B. Manm konsèy Vil la pa ka travay pou yon moun, yon konpayi, yon òganizasyon, yon biznis 
k ap negosye pou fè biznis oswa ki deja ap fè biznis ak Department of Education1 (“DOE”), 
si travay yo mande pou yo kominike ak DOE oswa parèt devan DOE, sofsi yo divilge 
enfòmasyon sa a alekri, ba Divizyon Angajman Fanmi ak Kominote Division of Family and 
Community Engagement (“FACE”) ak responsab etik DOE, epi jwenn pèmisyon alekri nan 
men responsab etik DOE pou jwenn oswa pou rete nan pòs la.  Anplis, manm konsèy vil la 
pa ka patisipe nan diskisyon konsèy la ni vote sou zafè ki konsène moun lan, konpayi, 
òganizasyon oswa biznis lan. 

C. Manm konsèy Vil la pa ka posede oswa dirije yon konpayi, òganizasyon, biznis k ap 
negosye pou fè biznis  oswa ki deja ap fè biznis ak DOE sofsi yo divilge enfòmasyon sa a 
alekri ba FACE ak ba responsab etik DOE epi jwenn pèmisyon alekri nan men responsab 
etik DOE a pou vin pwopriyetè oswa pou rete kòm pwopriyetè.  Anplis, manm konsèy vil la 
pa ka patisipe nan diskisyon konsèy la ni vote sou zafè ki konsène konpayi, òganizasyon 
oswa biznis lan. 

D. Manm konsèy Vil la pa ka gen yon pòs volontè kòm yon responsab yon òganizasyon, k ap 
negosye pou fè biznis  oswa ki deja ap fè biznis ak DOE, epi pou yo kominike ak/oswa 
parèt devan DOE kòm volontè nan pòs sa a sofsi yo divilge enfòmasyon sa a alekri ba 
FACE ak ba responsab etik DOE epi jwenn pèmisyon alekri nan men responsab etik DOE a 
pou vin pwopriyetè oswa pou rete kòm pwopriyetè.  Anplis, manm konsèy vil la pa ka 
patisipe nan diskisyon konsèy la ni vote sou okenn zafè ki konsène òganizasyon an.   

E. Y ap bay manm konsèy vil otorizasyon pou patisipe nan aktivite ki diskite nan pati B, C, ak 
D a sèlman si Chanselye a oswa reprezantan l jije aktivite yo pa ankonfli ak wòl manm 
konsèy vil la epi yo pa ankonfli ak objektif oswa ak enterè konsèy vil la. 

F. Manm konsèy pa ka itilize  ni eseye itilize pozisyon yo nan konsèy la ni pran 
okenn mezi kòm yon manm konsèy k ap nan avantaj yo onivo finansye ni 
nan avantaj yon "paran pwòch" nan okenn lòt fason, jan yo defini l nan CR-110, 
Seksyon IV(C)(2),2 nan avantaj yon bizinis yo posede oswa pou kote y ap travay, yon 

                                            
1 Definisyon fè biznis ak DOE se: Tout tranzaksyon ak DOE tankou lavant, acha, lwe, antant, oswa echanj 
nenpòt machandiz, sèvis oswa pwopriyete, don oswa avantaj ak tout pèfòmans oswa konfli sou nenpòt 
nan babay sa yo men li pa gen ladan okenn tranzaksyon domisil manm konsèy la ni zafè ministeryèl. 
2 “Paran pwòch” vle di yon paran, mari/madam, moun ki plase avèk li, pitit, frè, sè, tant, onk, neve, nyès, 
granparan, pitit pitit oswa mari/madanm nenpòt ladan yo oswa yon moun ki gen menm rapò ak 
mari/madanm anplwaye a oswa moun ki plase avèk li a. 

òganizasyon kote y ap sèvi kòm yon responsab oswa pou okenn moun yo gen rapò lajan 
avèk li. 

G.   Manm konsèy vil la pa ka itilize tit yo pou pran avantaj lajan oswa lòt avantaj, pou bay paran 
pwòch, yon biznis kote y ap travay oswa yo posede, yon òganizasyon kote y ap sèvi kòm 
yon responsab ni pou okenn moun yo gen rapò lajan avèk li. 

H. Manm konsèy vil la pa ka itlize enfòmasyon konfidansyèl konsèy la pou objektif ki pa 
konsène konsèy la ni divilge enfòmasyon an ba yon moun prive, yon konpayi oswa yon 
òganizasyon.   

I. Manm konsèy vil la pa ka itilize resous DOE oswa resous konsèy la pou rezon ki pa 
konsène konsèy la. 

J. Manm konsèy vil la pa ka itilize pozisyon yo oswa tit yo nan konsèy la pou ede yon kandida 
politik, kanpay politik oswa pati politik.  Gade tou CR D-130 sou aktivite politik. 

K. Manm konsèy vil la pa ka aji kòm avoka ni kòm defansè pou yon koz prive ni kòm ekspè  
nan okenn pwosè oswa odisyon administratif kont enterè DOE, eksepte se se nan non 
pwòp pitit pa yo. 

L. Manm konsèy vil la pa ka patisipe nan okenn biznis, tranzaksyon, aktivite politik, 
pwofesyonèl ki ankonfli ak responsablite yo. 

M.  Manm konsèy vil pa ka diskite posiblite pou djòb ak yon konpayi oswa yon òganizasyon 
konsèy pa yo ap travay avèk li nan moman an sofsi yo enfòme Prezidan konsèy la ak 
responsab etik DOE a alekri pou yo retire kò yo nan tout aktivite konpayi an oswa 
òganizasyon an kòm yon pati nan responsablite yo kòm yon manm konsèy pandan 
negosyasyon yo. 

N. Manm konsèy vil la gen obligasyon toutan pou yo kontakte manm pèsonèl apwopriye DOE 
sou mizajou konsènan djòb yo ak lòt aktivite, jan yo dekri l nan dokiman sa a, pandan tout 
dire manda yo.   

O. Tout manm konsèy vil la gen yon obligasyon pozitif pou yo rapòte vyolasyon 
kòd sa a ba Responsab etik DOE a.  Nenpòt manm konsèy ki vyole nenpòt lwa nan 
regleman sa a oswa nenpòt lòt regleman ki aplikab, FACE ka revoke l imedyatman.   

P. Yon manm konsèy FACE revoke ka ale ann apèl pou revokasyon sa a 
devan Chanselye a oswa devan reprezantan l. 

II.  KÒD ETIK- KANDIDA POU KONSÈY VIL LA AK KONSÈY DISTRI 75 

A. Chanselye a oswa reprezantan l ka jije kandida a pa elijib pou l kandida, pou yo nome l nan 
yon yon konsèy  vil oswa pou l sèvi nan yon konsèy vil, akoz  konfli enterè konsènan aktivite 
y a fè lòt kote ki gen rapò ak DOE.  Y ap jije kandida yo pa elijib pou poze kandida, pou yo 
nome yo oswa pou sèvi nan konsèy vil la si Chanselye a oswa reprezantan l jije aktivite yo 
ta ankonfli ak responsablite konsèy manm konsèy la,  ak si aktivite yo ankonfli ak objektif 
oswa enterè konsèy vil la. 

B. Cchanselye a oswa reprezantan l ka jije kandida yo pa elijib pou yo kandida, pou yo nome 
yo oswa pou yo sèvi nan yon konsèy vil akoz vyolasyon regleman sa a. 

III.  EKSEPSYON 

C. Nan kèk sikonstans spesyal,manm konsèy vil la ak kandida pou konsèy vil la ka jwenn yon 
eksepsyon pou lwa ki nan regleman sa a nan men Chanselye a oswa nan men reprezantan l. 

IV. REPREZANTAN CHANSELYE A 

Pou objektif regleman sa a, responsab etik DOE a se reprezantan Chanselye. 

V. RANSÈYMAN 

Si gen kesyon konsènan règleman sa a, ou dwe kontakte: 
 

 

Telefòn: 

212-374-3438 

Ethics Officer 
Office of Ethics and Conflicts of Interest 

N.Y.C. Department of Education 
52 Chambers Street – Room 308 

New York, NY 10007 

 

Fax: 

212-374-5596 

 


